
l ld .  237. Nefndarálit

um frv. til laga um dýrtíðar- og gróðaskatt.

Frá fjárhagsnefnd.

Nefndin getur fallist á, að rjett sje, að lög verði sett um dýrtíðar- og 
gróðaskatt, en henni þykir frv. stjórnarinnar fara alt of langt í þessu efni, bæði 
á þann veg, að skatturinn byrji á of lágri tekjufjárhæð, og skatturinn hækki of 
fljótt. Þá þykir nefndinni og rjettara að láta skatt þennan eigi verða hærri en 10°/o, 
í stað 15°/o, sem gert er ráð fyrir í frv. stjórnarinnar.

Nefndin viðurkennir það, að rjettmætt sje, að þeir menn, sem miklar tekj- 
ur hafa, leggi fram drjúgan skerf til almenningsþarfa, eigi síst þegar tekjur þess- 
ar eru fram komnar að meira eða minna leyti vegna þess ástands, sem nú ríkir 
í heiminum, ástands, sem gerir öllum þorra manna stórum erfiðara, og sumum
ókleift, að afla sjer þess, sem með þarf til framfærslu sjer og sinum. En þótt
þetta sje viðurkent, verður einnig að líta á það, að ýmsir þeir menn, sem miklar 
tekjur hafa, leggja oft Qe sitt i talsverða hættu, og aðrir veita landsmönnum at- 
vinnu, sem drjúgum munar. Hjer verður þvi að reyna að fara þann meðalveg, 
að löggjöfin lami eigi framkvæmdir einstaklinga með of háum skatti, en ríkið fái 
samt skatt af slíkum tekjum, sem telja má hæfilegan.

þennan meðalveg hefir nefndin reynt að fara, og þar tekið tiliit til þess 
allverulega tekjuskattsauka, sem samþyktur var á siðasta Alþingi.

Nefndin leggur því til, að frv. þetta, sem að eins á að gilda til ársloka
1921, verði samþykt með eftirfarandi



BREYTINGU.

1. gr. orðist svo:
Þeir, sem hafa yfir 50000 kr. árstekjur, skulu, auk tekjuskatts þess, er 

ræðir um í lögum nr. 23, 14. des. 1877, og lögum nr. 54, 26. okt. 1917, greiða 
dýrtíðar- og gróðaskatt eins og hjer segir:

Af tekjum frá 50000 kr. að 55000 kr  5°/o
.  _  _  55000 ------  60000 — ......... 51/a°/o
- — — 60000 ------  65000 -  ......... 6°/0

og síðan eykst skatturinn um Vs af hundraði á hverjum 5 þúsundum, uns hann 
er orðinn 10 af hundraði, sem greiðist af tekjum, er nema 100000 kr. eða meiru.

Skattur telst eigi af minna en heilu hundraði.

Alþingi, 27. mai 1918.

Magnús Guðmundsson, Gisli Sveinsson,
form. og framsögumaður. skrifari.

Einar Árnason. H. J. Kristófersson. Þórarinn Jónsson.


